Y Gemau Olympaidd – Yr Olympics

Mecsico - 1968
John Stephen Akhwari – gorffen y ras
· Dwedodd Paul, cynrychiolydd personol i Iesu, ei fod   
‘....wedi ymladd yn galed, dw i wedi rhedeg y ras i'r pen, a dw i wedi aros yn ffyddlon. Bellach mae’r wobr wedi ei chadw i mi, sef coron y bywyd cyfiawn.

 (2 Timotheus 4:7)
· Roedd o’n dweud fod byw y bywyd Cristnogol yn debyg i redeg ras – bod angen dal ati a pharhau i ddal ati er mwyn cyrraedd y diwedd. Nid ras cyflym fel ras 100 metr ydy ras bywyd – mae’n debycach i farathon sy’n cymryd llawer iawn o waith caled ac ymdrech i’w gorffen. 

· Profodd John Stephen Akhwari o Tanzania pa mor anodd y gallai rhedeg marathon fod yng Ngemau Olympaidd Mecsico, yn 1968.
· Syrthiodd Akhwari tra’n cystadlu yn y marathon. Dislocetiodd pellan ei ben-glin, ond daliodd ati i redeg. Gorffennodd yn olaf o’r 57 cystadleuydd a orffennodd y ras. (Roedd yna 75 wedi cychwyn).
· Gorffennodd Mamo Wolde o Ethiopia y marathon mewn 2 awr 20 munud ac 26 eiliad. Gorffennodd  Akhwari dros awr y hwyrach, gyda dim ond ychydig o filoedd o bobl ar ôl yn y stadiwm,  ac roedd yr haul wedi machlud.

Pan gafodd ei gyfweld ar ôl gorffen, gofynnodd y newyddiadurwr iddo pam ei fod wedi dal ati i redeg, ac yntau wedi ei anafu/frifo mor ddrwg.
· Atebodd, "Dydy fy ngwlad ddim wedi fy anfon i 10,000 o filltiroedd i gychwyn ras. Mae nhw wedi fy anfon i yma i orffen ras".
· Mae gorffen ras yn bwysig. 
· Llwyddodd Paul i aros yn ffyddlon i Iesu Grist drwy gydol ei fywyd. Ac roedd Paul yn sicr bod gwobr yn aros amdano ar y diwedd, sef bywyd am byth yn y nefoedd.

· Mae llwyddiant yn dod wrth ddyfalbarhau – wrth dal ati. Er na enillodd Akhwari fedal, fe enillodd enw da iddo fo’i hun. Daliodd ati i gystadlu a gorffen yn 5ed yn Marathon Gemau’r Gymanwlad yn 1970.

· Hefyd, sefydlodd elusen i hyfforddi  plant Tanzania ar gyfer cystadlu yn y gemau Olympaidd.  
Cafodd ei wahodd i'r Gemau Olympaidd yn Sydney, Awstralia yn 2000, ac ymddangosodd yn Beijing fel llysgennad ewyllys da i baratoi ar gyfer Gemau Olympaidd 2008. Petai o heb orffen y ras yn 1968 mae’n debyg y byddai ei fywyd wedi bod yn wahanol iawn. 
· Gweddïwn: 
Ein Tad, diolchwn fod yna wobr i’r rhai sy’n dal ati i fod yn ffyddlon i ti. Er iddo ddioddef yn ofnadwy dros y ffydd Gristnogol roedd Paul yn llawen iawn am ei fod yn adnabod Iesu. Helpa ni i gofio fod bywyd yn debyg i ras Farathon a bod rhaid dal ati, drwy’r cyfnodau anodd. Diolch i ti fod Iesu’n gallu rhannu ein beichiau ni, Amen. 
[Gwyliwch John Stephen Akhwari yma]

